
TIRELOYA LENYALO

 [Mmino wa lenyalo o bapala lebaka la metsotso ye
tshela—Mor.]

2 Ke tla botšiša mang, go mosadi yo go ba monyalwa go monna
yo? [Tatego monyalwa o re, “Nna, tatagwe.”—Mor.]
3 Barategi, re kgobokane fa ka sefahlegong sa sehlopha se, ka
Bogoneng bja Modimo, go kopanya mmogo monna yo le mosadi
yo ka lenyalo le lekgethwa, le le hlomphegago, bjalo ka ge le
boletšwe ke Mokgethwa Paulo, magareng ga batho bohle. Ka
gona ga le a swanelwa go tsenwa ke e ka ba mang ntle le keletšo
goba gabonolo, eupša ka tlhomphokgolo, ka tlhokomelo, ka go
eletšwa, ka go hlaphogelwa, le ka go boifa Modimo.
4 Ka go leemo le lekgethwa le batho ba babedi ba ba lego gona
ba tla go kopanywa bjale. Ge go na le e ka ba mang fa yoo a ka
kgonago go bontšha lebaka lamaleba gobaneng ba se ba swanela
go kopanywa semolao ka go lenyalo le lekgethwa le, a nke ba
bolele bjale, goba ba homole go ya go ile.
5 Ke tla nyaka gomme ke tla le laela bobedi, bjalo ka ge ka
nnete le tla araba ka Letšatši la Kahlolo ge diphiri tša dipelo
tšohle di tla senolwa gore ge e ba yo mongwe wa lena a tseba
tšhitišo e ka ba efe gore ke ka baka la eng le sa swanela go
kopanywa semolao ka lenyalong le le lekgethwa, ipoleleng yona
bjale, ka gore a nke le netefaletšwe gore batho e ka ba bomang
bao ba kopantšwego ka mokgwa wo mongwe e sego wo Lentšu
la Modimo le o dumelelago, lenyalo la bona ga se la semolao.
6 Eupša go dumeleng gore le naganišišitše ka mo go
swanetšego boikarabelo bja tlhokofalo bjo le lego kgaufsi le go
bo tšea gore le itokišeditše go tsena bja go swana ka tlhompho,
ka tlhokomelo, ka bohlale, le ka go boifa Modimo, ke tla šišinya
kgwerano ya lenyalo go lena; le tla bolela se se swanago ge le
kopanya diatla tša lena tša le letona. [Monyadi le monyadiwa ba
kopanya diatla tša bona tša le letona—Mong.]
7 A o tla tšea mosadi yo go ba mogatšago yo o nyalanego le
yena semolao, go phela mmogo ka go leemo le lekgethwa le la
lenyalo, a o tshepiša go mo rata, go mo hlompha le go mo tlotla
bolwetšing le go phelegeng, mahumong goba bohloking, gomme
o tla tlogela bohle ba bangwe gomme wa gomarela yena a nnoši
ge bobedi le sa phela? [Monyadi o re, “Ke tla dira.”—Mor.]
8 A o tla tšeamonna yo go bamogatšago yo o nyalanego le yena
semolao, go phela mmogo ka go leemo le lekgethwa le la lenyalo,
a o tshepiša go mo rata, go mo hlompha, go mo tlotla bolwetšing
le go phelegeng, mahumong goba bohloking, gomme o tla tlogela

bohle ba bangwe gomme wa gomarela yena a nnoši ge bobedi le
sa phela? [Monyalwa o re, “Ke tla dira.”—Mor.]
9 Ke tla nyaka seka sa lena sa gore kgwerano ye e dirilwego
gare ga lena e tla bolokwa ka mehla. [Dipalamonwana di bewa
godimo ga Beibele ya Ngwanešu Branham, monyadi ka gona o
bea palamonwana godimo ga monwana wa monyalwa, morago
monyalwa o bea palamonwana ye nngwe godimo gamonwanawa
monyadi—Mor.] Bjale le tla kopanya diatla tša lena tša le letona
mmogo gape godimo ga Lentšu la Modimo.

A re inamišeng dihlogo tša rena.
10 Ramaatlakamoka Modimo, Yo a nyadišitšego monna le
mosadi ba mathomo ka serapeng sa Edene, a kopanya mmogo
tlholo ya Gago mong, re a lemoga, lehono, gore thomo ye e
phethagaditšwe go theoga go kgabola mabaka go fihla go wona
monyanya wo. Gomme, Tate, Wena o Yena a nnoši Yo a ka
kgonago go kopanya dipelo seng sa tšona. Gomme re a rapela,
Morategi Tate wa Magodimong, bjalo ka ge se se dirilwe ka
keletšo ya bohlale bja Gago, gore O tlišitše mošemane yo moswa
yo, wa Mokriste le mosetsana wa Mokriste mmogo go kopana ka
go tirelo ye ye kgethwa ya lehono, go ba mogatša le mogatšagadi
go bona seng go kgabola leeto la bophelo, re a rapela gore O tla ba
šegofatša, wa šegofatša legae la bona. Ba dire mohlala, Morena,
ka boagišaneng moo ba tla dirago legae la bona.
11 Ka go letšatši le re phelago, ge dikgorotsheko tša tlhalo di
pitlagane kudu le go falala ka ditlhalo, a nke go se tsoge go bile
bjalo ka lesogana le le lekgarebe le. Modimo, efa gore ba tla
thaba, ba phelega. Ba dire ba enywe, Morena, gomme ba ate, go
tlatša lefase, bjalo ka ge O re romile go dira mathomong. Gomme
bjalo ka ge O šegofaditše Isaka le Rebeka, gomme ba tlišitše pele
bana ba bona ba go botega, a nke go be bjalo ka banyalani ba, le
bona, Tate. Ba šegofatše, re a rapela.
12 Gomme bjale, ka maatla a thomo ya ka ye ke e filwego ke
Ramaatlakamoka Modimo go ba mohlanka wa Gagwe, gomme
ke e diretšwe keMorongwa, ke kwalakwatša monna yo le mosadi
yo: mogatša le mogatšagadi, Leineng la Jesu Kriste. Amene.
13 Modimo a le šegofatše. Le nyalane. [Banyalani ba a atlana,
morago ba lebelela phuthego. Rapiano o thoma go bapala
Mmatšhe wa Lenyalo—Mor.]
14 E ka ba eng Modimo a e kopanyago mmogo, a nke go se be
motho a e aroganyago. [Monyadi, monyalwa le makgetla ba a
tšwa—Mong.]

A re inamišeng dihlogo tša rena.
15 Morategi Modimo, bjalo ka ge re hlatseditše lehono, gore,
dipelo tše pedi di sa kgona go rethetha bjalo ka e tee, gomme
re sa tšo dira tirelo ye, gomme re romela lesogana le lekgarebe
go tšwa magaeng a bobona go ya go dira legae la bona beng, re a

gopotšwa, O Modimo, ka Molokoloko wo mongwe wo mogolo o
tla bago letšatši le lengwe, ge Jesu a etla go amogela Monyalwa
wa Gagwe. Gomme ge re hlatsetše mohumagadi yo monnyane a
eme a se na le sepatso ka kobo ya gagwe yamonyalwa, OModimo,
a nke re boloke disoulo tša rena di se tša kgamathetšwa dipatso
go tšwa go dilo tša lefase gore re ke re ratwe ke Yena Yo e lego
Moratiwa wa rena ge re etla go iri yeo. E fe, Morena. Gomme re
a rapela gore ditšhegofatšo tša Gago di tla ba le yo mongwe le
yo mongwe wa rena, gomme a nke re phelele nako yeo ge re tla
tšea karolo ka go Tiragalo ye kgolo yela ye ye e e swantšhago. Ka
Leina la Jesu, re a rapela. Amene.
16 Morena a le šegofatše.

[Ngwanešu Branham o dira ditshwayo tše di latelago ka
morago ga tirelo—Mor.]
17 Kgaetšedi Simpson, ke rata go go lebogiša bakeng sa
mokgonyana yo mokaone, o lebega boka monna wa go makatša.

Gomme wena, le wena, Ngwanešu Simpson. Morena a le
šegofatše.
18 A mmago mošemane o mo, goba tate, yo motee? [Ngwanešu
o re, “Aowa. Ga se ba kgona go tla.”—Mor.] Oo, gabotse. Ke a
thanka bana ba bangwe ba ema ka ditebogišo, le a bona, boka
baena ba rena ntle fale.
19 Gabotse, go lebega o ka re re swanetše go no tšwelapele le go
ba le kereke. A ga go lebege? Bohle—bohle ba kgobokane, gomme
ye e tla ba na—na nako ye botse go rera, a e ka se ke, morago ga
ge ba nyalane.
20 Gabotse, ke no swanela go thoma go ya Phoenix bjale, gomme
go ya morago kua le go thoma ye nngwe ya yona. Ditirelo di
tšwelapele ka Westward Ho gosasa morago ga sekgalela. Go
fihlela nako yeo, Morena a le šegofatše bohle.
21 Ngwanešu Dauch, ka kgonthe ke mo gobotse go go bona
gape, go bose go go bona fase. Kgaetšedi o kae? O ka gare?
[Ngwanešu Dauch o re, “Thwi godimo mo.”—Mor.] Oo, seo se
kaone. Oo, ee, o lebeletše thwi go otlologa go wena. Go bjang?
[Kgaetšedi Dauch o re, “Go gabotse.”—Mor.] Oo, go gabotse. 



65­0116X Tirelo Ya Lenyalo
Private Home

Tucson, Arizona U.S.A.

NORTH SOTHO

©2026 VGR, ALL RIGHTS RESERVED

VOICE OF GOD RECORDINGS
P.O. BOX 950, JEFFERSONVILLE, INDIANA 47131 U.S.A.

www.branham.org



Tsebišo ka tokelo­kgatišo

Ditokelo ka moka di bolokilwe. Puku ye e ka ngwalollwa godimo ga
sengwalolli sa ka gae go šomišwa ke mong goba go fiwa ntle, mahala
ntle le tefo, bjalo ka sedirišwa go gaša Ebangedi ya Jesu Kriste. Puku ye
e ka se kgone go rekišwa, go tšweletšwa gape ka bopepetla, go romelwa
go website, go bolokwa go sedirišwa sa go bušetša, go hlathollelwa
malemeng a mangwe, goba go šomišetšwa go kgopela ditšhelete ntle le
tumelelo ya go ngwalwa ya Voice Of God Recordings®.
Tshedimošo ye e Tseneletšeng goba materiale yo mongwe o leng gona,
ka kgopelo ikopanye le:

VOICE OF GOD RECORDINGS

P.O. BOX 950, JEFFERSONVILLE, INDIANA 47131 U.S.A.
www.branham.org


